
BOSHLANG*ICH SINFLARDA FIKRLASH QOBILIYATINI RIVOJLANTIRISH
METODLARI

Xamidov J.A.

CHDPU Texnologik ta'lim kafedrasi katta
o'gituvchisi

Tayanch so‘zlar: tanqidiy fikrlash, boshlang‘ich ta’lim, metod, fikrlash ko‘nikmalari, interfaol
usullar.

KiroueBbie cj10Ba: KPUTHUECKOE MBIIUICHHE, HAYalIbHOE 00pa3oBaHUe, METO, HABBIKM MBIIILIC-
HHSl, HHTCPAKTHBHBIC METO/IBI.

Key words: critical thinking, primary education, method, thinking skills, interactive methods.

PE3IOME:

Ushbu maqolada boshlang‘ich ta’limda tanqidiy fikrlashni shakllantirishning dolzarbligi,
pedagogik asoslari, samarali metodlari hamda amaliy yondashuvlari yoritilgan. Tanqidiy fikrlash
o‘quvchilarning mustaqil fikr yuritish, muammoni tahlil qilish va xulosalash ko‘nikmalarini
rivojlantiradi. Maqolada boshlang‘ich sinf o‘quvchilarining yosh xususiyatlari va fikrlash jarayoni
inobatga olingan holda taklif etilgan usullar tahlil qgilinadi.

PE3IOME:

B crarbe paccMarpHBArOTCS aKTYalbHOCTB, IEIArOrM4eCKUe OCHOBBI, 3()(EKTUBHBIC METOJBI
W HPAaKTHYCCKUE MOAXOMBI K PA3BUTHIO KPHUTHYECKOTO MBIIUICHHUS B HAYaJIbHOM OOpa3oBaHMUH.
KpuTnueckoe MBILIICHAE Pa3BUBACT Y YUAIMXCS HABBIKA CAMOCTOSTEIIBHOTO MBIIIICHHUS], aHAJIU-
3a po0JIeM U NPHHATHS PeLICHUi. B crarhe aHaIM3UPYIOTCS MpeularaéMble METOUKH C YYETOM
BO3PACTHBIX OCOOCHHOCTEH W OCOOCHHOCTEIl MBICIUTEIBHBIX MPOLECCOB YYAIMXCS MIIAAIINX
KJIaCCOB.

SUMMARY:

This article highlights the relevance, pedagogical foundations, effective methods, and practical
approaches for developing critical thinking in primary education. Critical thinking enhances
students’ ability to think independently, analyze problems, and draw conclusions. The article
analyzes methods proposed in consideration of the age-specific characteristics and cognitive
development of primary school students.

Kirish. Bugungi kunda ta’lim sohasida yuz berayotgan yangilanishlar
o‘quvchilarda fagat bilim emas, balki mustaqil fikrlash, tahlil qilish, baholash
va qaror qabul qilish ko‘nikmalarini shakllantirishni taqozo etmoqda. Aynigsa,
boshlang‘ich ta’lim bosqichida bu kabi ko‘nikmalarni rivojlantirish, ularning

Eﬁéiﬁfl bosqichdagi muvaftaqiyatli ta’lim olishini belgilaydi.

Asosiy qism. Tanqidiy fikrlash tushunchasi va uning ahamiyati. Tanqidiy
fikrlash — bu shaxsning axborotni tahlil gilish, mantiqiy xulosa chiqarish, fikrlarni
baholash va asosli qaror gabul qilish qobiliyatidir. Boshlang‘ich sinf o‘quvchilarida
bu ko‘nikmalarni shakllantirish orgali ular murakkab muammolarni hal qilishga
tayyor bo‘lib boradilar.

Yevropada boshlang‘ich ta’limda tanqidiy fikrlash bo‘yicha tadgiqotlar olib
borishmoqda. Jumladan: Yevropa Ittifoqi a’zolari orasida olib borilgan tadqiqotlar
shuni ko‘rsatadiki, boshlang‘ich maktab o‘quv dasturlarida tanqidiy fikrlash
ko‘nikmalarini rivojlantirishga e’tibor qaratilmoqda. Birog, bu ko‘nikmalarni
aniq ta’riflash va ularni o‘quv dasturlariga samarali integratsiya qilishda hali
ham muammolar mavjud. Tadqiqotlar tanqidiy fikrlashni rivojlantirish uchun
o‘quvchilarning faol ishtirokini ta’'minlovchi, o‘z fikrlarini ifoda etish va tahlil
qilishga undovchi metodlarni qo‘llash zarurligini ta’kidlaydi.

Yevropa maktablarida esa o‘qituvchilarning tanqidiy fikrlashga bo‘lgan
qarashlarida Belgiya, Bryussel shahridagi uchta Yevropa maktabida olib borilgan
tadgiqotda, boshlang‘ich sinf o‘qituvchilari tanqidiy fikrlashni rivojlantirishda
muhim omillar sifatida quyidagilarni ko‘rsatdilar:

- Savol-javob asosidagi o‘qitish yondashuvi;

- Moslashuvchan va tuzilgan o‘quv mubhiti;

- Sinfda o°zaro ishonchli munosabatlarni shakllantirish.

Ular shuningdek, tanqidiy fikrlashni rivojlantirishda muammolar sifatida vaqt
cheklovlari va o‘quv dasturlarining qat’iyligi kabi omillarni ta’kidladilar.

Estoniya ta’lim tizimida esa tanqidiy fikrlash Yevropada eng ilg‘or tizimlardan
biri hisoblanadi. Bu tizimda tanqidiy fikrlash, muammolarni hal qilish, raqamli
ko‘nikmalar va tadbirkorlikka alohida e’tibor garatiladi. O‘quvchilar 7 yoshdan
boshlab robototexnika va virtual reallik kabi texnologiyalar bilan tanishadilar, bu
esa ularning tanqidiy va ijodiy fikrlash qobiliyatlarini rivojlantiradi.

Bizning mamlakatimizda ham bu borada bir qator ishlar amalga oshirilib
kelmogda. Mirsaidova boshlang‘ich sinf o‘quvchilarining tanqidiy fikrlash
ko‘nikmalarini shakllantirish bosqichlarini o‘rganadi. U matematika darslarida
o‘quvchilarning tanqidiy fikrlash qobiliyatlarini o‘stirish va mantiqiy masalalar
yechishning bosqichlarini o‘rgatishni taklif giladi. Buriyeva ham boshlang‘ich
sinflarda mantiqiy tushunchalarni zamonaviy pedagogik texnologiyalarda
qo‘llashni o‘rganadi. U zamonaviy pedagogik texnologiyalardan foydalangan
holda boshlang‘ich sinflarda mantiqiy tushunchalarni qo‘llashning o‘quvchilarning
tanqidiy fikrlash gobiliyatlarini rivojlantirishga ta’sirini ko‘rsatadi.

Boshlang‘ich ta’limda tanqidiy fikrlashni shakllantirish metodlari:

"Klaster" usuli. Bu usul orqali o‘quvchilar asosiy tushuncha atrofida o‘z
fikrlarini jamlab, muammoni turli jihatdan ko‘rib chigishga o‘rganadilar. Bu usulda
o‘qituvchi o‘quvchilarga asosiy tushunchani beradi (masalan: “Tabiat”), so‘ng

o‘quvchilar bu tushuncha bilan bog‘liq bo‘lgan fikrlarini atrofga “‘shoxchalar”
shaklida yozadilar. Bu fikrlar sabab—natija bog‘lanishlarini ko‘rishga, o‘zaro
alogalarni anglashga yordam beradi. Misol uchun: Tabiat. Shoxchalar chiqarib
yoziladi: o‘rmon, hayvonlar, suv, ifloslanish, himoya, ekologiya. O‘quvchilar bu
klaster asosida “Tabiatni asrash nega muhim?”” mavzusida og‘zaki fikr bildiradilar.

"Fikrlash xaritalari". Fikrlar xaritasi tuzish o‘quvchilarning oz fikrlarini
tuzilgan shaklda ifodalash, muhim va ikkilamchi fikrlarni ajratish ko‘nikmasini
shakllantiradi. Bu metod orqali o‘quvchilar ma’lumotlar orasidagi bog‘liglikni
aniqlashni, muhim fikrlarni tartibga solishni o‘rganadilar. Fikrlash xaritasi orqali
o‘quvchining mantiqiy tafakkuri shakllanadi. Misol uchun: “Daraxt” mavzusida
o‘quvchilar quyidagicha fikrlar xaritasini yaratadilar:

Daraxt — ildiz, poyasi, shoxlari, bargi, mevasi;

Daraxtning foydasi — havoni tozalaydi, soyabop, meva beradi;

Daraxtga zarar — kesish, tutun, iflos suv.

"6 shlyapa" usuli (De Bono metodi).

Turli rangdagi shlyapalar orgali o‘quvchilar vaziyatni turli nuqtai nazardan
baholashga o‘rganadilar: ijobiy, salbiy, hissiy, ijodiy va mantiqiy jihatlar. Bu metod
tanqidiy fikrlashni har tomonlama rivojlantirishga xizmat qiladi. Har bir shlyapa
muayyan fikrlash tarzini bildiradi.

Oq shlyapa — faqat faktlar va ma’lumotlar;

Qizil shlyapa — hissiyotlar va tuyg‘ular;

Qora shlyapa — salbiy fikrlar, ehtiyot choralar;

Sariq shlyapa — ijobiy fikrlar, imkoniyatlar;

Yashil shlyapa — ijodiy yondashuv, yangicha g‘oyalar;

Ko‘k shlyapa — boshqaruv va umumlashtirish. Masalan: “Maktabda daraxt
ekish” loyihasi muhokamasi. Har bir guruh ma’lum rangdagi shlyapa asosida o‘z
fikrini bildiradi.

""Savol-javob'' va muammoli savollar qo‘yish.

Dars jarayonida o‘qgituvchining o‘rinli savollari o‘quvchini izlanishga, fikr
yuritishga undaydi. O‘quvchilarni oddiy javobdan ko‘ra chuqurroq fikrlashga
undovchi savollar tanqidiy fikrlashga asos bo‘ladi.

Masalan: Darsda: “Nega ba’zi hayvonlar yo‘qolib ketmoqda?”

O‘quvchi muammoni anglab, sabablarni aniglab, xulosaga keladi.

Yoki matematikada: “Bu masalani boshqa yo‘l bilan yechib bo‘ladimi?”
— o‘quvchi alternativ yechimlar haqida o‘ylaydi. Bu metod o‘quvchilarning
fikrini asoslab aytish, boshqalarning fikrini tinglash, bahslashish madaniyatini
shakllantiradi.

Masalan: Munozara mavzust: “Uyda dars qilish kerakmi yoki maktabda hammasi
bajarilishi lozimmi?”. Ikkita guruh o‘z pozitsiyasini himoya qiladi. Bu jarayonda
fikrni asoslash, dalil keltirish, boshgalarning fikrini hurmat qilish o‘rgatiladi.

Muhokama va debatlar tashkil etish ham magsadga muvofiqdir. O‘quvchilar o‘z
fikrini asoslab aytishga, boshqalarning fikriga nisbatan hurmat bilan munosabatda
bo‘lishga o‘rganadilar.

Amaliy tajriba va tavsiyalar bular boshlang‘ich sinf o‘quvchilari bilan olib
borilgan kuzatuvlar shuni ko‘rsatdiki, tanqidiy fikrlashni rivojlantiruvchi metodlar
darsga qiziqishni oshiradi, o‘quvchining faol ishtirokini ta’minlaydi. Aynigsa,
ona tili, atrof-muhit, matematika kabi fanlarda bu metodlardan keng foydalanish
mumkin.

Xulosa. Boshlang‘ich ta’limda tanqidiy fikrlashni shakllantirish bugungi kunda
zamonaviy ta’limning asosiy maqgsadlaridan biri sifatida e’tirof etilmoqda. Tanqidiy
fikrlash bolalarning nafaqat bilimlarni yod olish, balki ularni tahlil qilish, solishtirish,
mantiqiy xulosa chigarish va muammolarga ijodiy yechim topish ko‘nikmalarini
rivojlantiradi. Tadqiqotlar shuni ko‘rsatadiki, bu ko‘nikmalarni shakllantirishda
muammoli vaziyatlar, savol-javobli suhbatlar, loyihaviy ishlanmalar, rolli o‘yinlar
va zamonaviy ragamli texnologiyalar samarali vosita hisoblanadi.

O‘qgituvchilar tomonidan tanqidiy fikrlashni ostirishga xizmat qiladigan
topshiriglarni puxta ishlab chiqish, sinfda erkin va ochiq mulogot muhitini yaratish,
o‘quvchilarni tahlil qilishga undovchi usullarni qo‘llash orgali bu yo‘nalishda ijobiy
natijalarga erishish mumkin. Yevropa mamlakatlari, xususan Buyuk Britaniya,
Estoniya va Belgiya tajribalari shuni ko‘rsatmoqdaki, tanqidiy fikrlashni maktab
dasturlariga integratsiya qilish o‘quvchilarning kognitiv salohiyatini oshirishda
muhim rol o‘ynaydi.

Shunday qilib, boshlang‘ich sinf o‘quvchilarida tanqidiy fikrlashni rivojlantirish
— nafaqat metodik, balki psixologik va didaktik yondashuvlarni oz ichiga olgan
kompleks pedagogik jarayon bo‘lib, u bugungi kunda o‘qituvchilarning kasbiy
malakasini oshirish, dars jarayonlarini yangicha yondashuv asosida tashkil etish va
xalqgaro tajribalarni joriy etish orgali yanada takomillashtiriladi.

